
He Aratohu Kaiako:

E hora nei ënei aratohu kia ähei ai te kaiako ki te tiaki kia whaitake, kia rite ngä aromatawai mä te whakamahi i tënei rauemi aromatawai.

Horopaki/Wähi:

Ko tënei mahi, he whakahoahoa i tëtahi tauira auaha (creative design) ki runga i tëtahi köhatu.  Ka whai wähi atu te äkonga ki te whakaputa i öna whakaaro ake mö tëtahi kaupapa e pümau ana ki a ia anö, ä, ki te whakaatu hoki i töna tohungatanga ki te whakamahi i ëtahi ähuatanga reo ataata.

Ngä Tikanga:

E toru ngä wähanga kua whakaritea hei mahi mä te äkonga:

· He mahi takitahi tënei;

· Ka whiriwhiri whakaaro te äkonga i tëtahi kaupapa e pümau ana ki a ia anö, ä, ka rangahautia tënei kaupapa;

· Ka tïpako i ëtahi ariä matua hei pütake mö tana tauira auaha;

· Ka whakahoahoa i tana tauira auaha ki runga pepa tuatahi kia kite ai mehemea he hängai, he pai hoki ngä momo ähua me ngä tae ki äna i whakaaro ai;

· Kia whä ngä rä ki te rangahau i tana kaupapa, ki te tä i ngä momo ähuatanga o täna tauira auaha, ki te whiriwhiri hoki i te tauira pai ake o ngä tauira katoa;

· Ka peita tana tauira auaha ki runga i tëtahi köhatu – kia toru, kia whä ngä rä mö te mahi peita;

· Kia mutu te peita, ka tuhi te äkonga i tëtahi körero whakamärama mö tana tauira auaha – öna tikanga, öna höhonutanga, ngä take i whiriwhiritia ai e ia tërä kaupapa;

· Kotahi te rä ki te tuhi i tënei körero whakamärama hei tautoko i tana körero ä-waha

· Ka whakaatu atu i tana köhatu ki te hunga mätakitaki – arä, ki öna hoa äkonga me te kaiako, ä, ka whakamärama ä-waha i täna i tä ai;

· Kotahi te rä mö te whakaaturanga, ä, me whakarite i tëtahi rüma, wähi pai ränei, mö tënei.

Ngä Rauemi:

· Mä te äkonga e kimi ëtahi köhatu – porohita, he papa te ähua, käore e nui ake i töna ringa köte.

· He pepa mä te äkonga hei tä i ngä momo ähua, ngä momo tae, o ia tauira auaha, i puta mai i öna whakaaro, tae atu ki täna tauira whakamutunga.

· He peita, he parähe hoki.

Möhiohio Äpiti:

Ka oti pai te tauira me öna tae, öna ähuatanga, pai tonu me whakatakoto e te äkonga he whakaaro, hei tuhinga tautoko mö täna whakaaturanga.

Puka Tohutohu Äkonga

Ngä Aratohu:

Tënä koe e te äkonga.

I roto i tënei mahi aromatawai, ka whai wähi koe ki te whakahoahoa i tëtahi tauira auaha (creative design) ki runga i tëtahi köhatu.

· He mahi takitahi tënei;

· Whiriwhirihia e koe tëtahi kaupapa e pümau ana ki a koe, ä, ka rangahau tënei kaupapa;

· Ka tïpako i ëtahi ariä matua hei pütake mö tö tauira auaha;

· Ka whakahoahoa i te tauira auaha ki runga pepa tuatahi kia kite ai mehemea he hängai, he pai hoki ngä momo ähua me ngä tae ki täu e whakaaro ai;

· Kia whä ngä rä ki te rangahau i tö kaupapa, ki te tä i ngä momo ähuatanga o tö tauira auaha, ki te whiriwhiri hoki i te tauira pai ake o ngä tauira katoa;

· Ka peita tö tauira auaha ki runga i tëtahi köhatu – kia toru, kia whä ngä rä mö te mahi peita;

· Ka mutu te peita, ka tuhi koe i tëtahi körero whakamärama mö tö tauira auaha – öna tikanga, öna höhonutanga, ngä take i whiriwhirihia ai tërä kaupapa;

· Kotahi te rä ki te tuhi i tënei körero whakamärama hei tautoko i tö körero ä-waha;

· Ka whakaatu i tö köhatu ki te hunga mätakitaki, arä, ki öu hoa äkonga me te kaiako, ä, ka whakamärama ä-waha i täu i tä ai;

· Waiho mä tö kaiako te wä me te wähi e whakarite mö te whakaaturanga nei.

Mahere Aromatawai: TRR/1/6 – B2: “Te Whakaaro o Te Tauira”

	NGÄ TAUNAKITANGA

	Tümahi
	Paetae
	Kaiaka
	Kairangi

	Ko tënei mahi, he whakahoahoa i tëtahi tauira auaha (creative design) ki runga i tëtahi köhatu.  Ka whai wähi atu te äkonga ki te whakaputa i öna whakaaro ake mö tëtahi kaupapa e pümau ana ki a ia anö, ä, ki te whakaatu hoki i töna tohungatanga ki te whakamahi i ëtahi ähuatanga reo ataata.


	· I whakaatu i öna whakaaro ake mö te kaupapa kua whiriwhirihia e ia, ä, he hängai hoki ngä ähuatanga reo ataata i tïpakohia ki te kaupapa, ki te horopaki hoki me te hunga mätakitaki.

· He ähua märama ki ngä ariä matua i whakaatuhia, he hononga ki te kaupapa matua.

· Ko ngä ähuatanga reo ataata e whakamahia ana, e pä ana ki täna i whakaatu ai.
	· I whakaatu i öna whakaaro whänui mö te kaupapa kua whiriwhirihia e ia, ä, he hängai hoki ngä ähuatanga reo ataata i tïpakohia ki te kaupapa, ki te horopaki hoki, me te hunga mätakitaki.

· He märama tonu ngä ariä matua i whakaatuhia, ä, ka märama te kitea atu te hononga o ënei ki te kaupapa matua.

· I mäia te whakamahi i ngä ähuatanga reo ataata i tïpakohia, ä, i märama te pänga atu ki täna i whakaatuhia ai.


	· I whakaatu i öna whakaaro whänui, höhonu hoki mö te kaupapa kua whiriwhirihia e ia, ä, he hängai hoki ngä ähuatanga reo ataata i tïpakohia ki te kaupapa, ki te horopaki me te hunga mätakitaki.

· He tino märama ngä ariä matua i whakaatuhia, ä, ka märama te kitea atu te hononga o ënei ki te kaupapa matua.

· I mäia te whakaniko i ngä mahinga ähuatanga reo ataata e tïpakohia, ä, i tino märama te pänga atu ki täna i whakaatu ai.




Mai i ngä taunakitanga katoa ka whakatau ai te aromatawai.

